
				এই পাতাটির মুদ্রণ সংশোধন করা প্রয়োজন। 
RY বিবিধ প্ৰবন্ধ ।
জালিতে সক্ষম, অথবা দূরদর্শী, যে ব্যক্তি ব্যয় সংযম করিয়া ইন্ধন সঞ্চিত করিয়া রাখিয়াছে, অথবা গোময় সংগ্ৰহ করিয়া শুষ্ক করিয়া রাখিয়াছে, তাহার আঙ্গিনায় বসিয়া অনেকে জটলা করে। শ্রমিকের অধিক সময় কাৰ্য্য করিয়া দ্বিগুণ মজুরি লইলেও ধান কাটা হইলেই, অথবা ধান মাড়াই হইলেই নগদ টাকা পাওয়া যাইবে বলিয়া কেহই সেই মজুরি দিতে আপত্তি করিতেছে না। চাষিরা ক্ষেত হইতে মূলা বেগুন কপি বিক্রয় করিয়া প্ৰত্যহই নগদ পয়সা দেখিতে পাইতেছে এবং সবই খরচ করিতেছে। বড় বড় মহাজনেরা ধান্য খরিদ করিয়া এককাট্টা BDBBDBB SKDDBD BDDD BB DDBDD uDBDLuDuD S DDB DD DBBD কয়েক দিনের নিমিত্ত টাকা ধার করিয়া শতকরা ৮১ ০ টাকা সুদ দিতেছে এবং মহাজনেরা ১২।১৪ টাকা সুন্দ দিয়া উহাদের নিকট ঋণ করিতে কুষ্ঠিত হইতেছে না।
বালকেরা এখন পুরাদমে ক্রীকেট ও টেনিস খেলিতেছে এবং বড় দিনে ছুটি পাইবে ও সংক্রান্তিতে পিটাপুলি খাইবে ভাবিয়া আনন্দে বিভোর। কিছু পরেই শ্ৰীপঞ্চমী। নূতন কুল খাইবার ইচ্ছা দমন করিয়া পল্লীগ্রামের বালকেরা কোন ক্ষেত্রে যবের শীষ আহরণ করিতে পরিবে, সেই চিন্তায় ব্যাকুল। শ্ৰীপঞ্চমীর দিন অনাহারে থাকিয়া বীণাপাণিকে পুষ্পাঞ্জলি দিবে। এই মহা আনন্দ। সকলেরই মুখে
বীণাপুস্তকরঞ্জিতহস্তে । ভগবতি ভারতি দেবি নমস্তে। কোথাও বা বালকেরা বিদ্যামন্দির সজ্জিত করিয়া প্ৰতিমাপূজার ব্যবস্থা করিতেছে। কোথাওবা অন্য স্থানে সকলে মিলিয়া চাদ সংগ্ৰহ পুৰ্ব্বক পুজার ব্যয়ভার বহন করিতে কৃতসঙ্কল্প।
দেখিতে দেখিতে ঋতুরাজ বসন্ত কোকিলের কুহুরব ও ফুলবাস সহ দক্ষিণ হইতে মন্দানিল বহন পুৰ্ব্বক সমুপস্থিত হইল। শীতের প্রকোপ

